
6.ikasgaia: GREBA ETA UGAZABEN ITXIERA
6.A. GREBA
1. ARAUBIDE JURIDIKOAREN BILAKAERA ETA KONTZEPTUA:
DELITUA: Garai batean (XIX.mendean zehar) greba egitea delitu bezala kontsideratu izan da. Horrela, ikusi dezakegu Espainiako kasuan, greba Kode Penalean jasota egon dela 1822ko KPean, 1848ko KPean... Garai honetan bestalde, delitua baldin bazen estatuaren edo legediaren erantzun publikoa, grebari ematen zitzaion erantzuna enpresa barruan zein zen? Enpresaburuak ematen zuen erantzuna, greba egiten zuen langilea kaleratzea zen. Azken finean, lanera ez joatea kontratua ez betetzea litzateke et, KZera jotzen badugu 1124.artikulura, beste alderdiak langilea kaleratzeko eskubidea izango du. Hori zen beraz grebari egiten zitzaion erantzuna XIX.mendean: delitua + kaleratzea.
TOLERANTZIA: 1909.urtetik aurrera, despenalizazioa bezala ezagutzen da garai hau, greba KPtik atera zen arren, oraindik ez baitzen eskubide bat. Hala ere, nahiz eta delitu ez izan enpresaburuaren erantzuna honen aurrean, langilea kaleratzea zen (KZ 1124.art.).
ESKUBIDEA: Espainian greba egiteko eskubidea, lehen aldiz, 1931.urtean aitortu zen, II.Errepublikaren esparruan. Hala ere, Frankismoaren garaian berriz ere debekatu zen delitu gisa aurreikusiz. Baina Frankismoaren ondoren berriz ere, greba eskubide gisa aitortu zen 1978ko Konstituzioko 28.2 artikuluan: aitortzen da langileek beren interesen defentsan greba egiteko eskubidea. Hau da, ez da ez delitu eta enpresaburuak honen aurrean ezin izango du inolako zigorrik edo kaleraketarik burutu. 
Lege mailan, indarrean dagoen araua 1977.urteko Errege Dekretua da (Konstituzio aurrekoa). Arau honen logika, nahiz eta trantsizio garaian burutu, frankista da. Horrexegatik, honen aurkako Konstituzio aurkako helegitea tarteratu zen eta Auzitegi Konstituzionalaren erantzuna ondorengoa izan zen: araua ez zuen bere osotasunean Konstituzio aurkako deklaratu, soilik pasarte batzuk, eta beste pasarte batzuk nola interpretatu behar ziren deklaratu zuen Konstituzio aurkako ez izateko. Beraz, grebari buruz arautzen diguten arauak Konstituzioa, Errege Dekretua eta Dekretu hau  interpretatzen duen Auzitegi Konstituzionalaren epaia dira. 
 KONTZEPTUA: Greba egitea lanik ez egitea litzateke modu kolektiboan, enpresaburua presionatzeko asmoarekin, langileen eskaerak onar ditzan. 
2. MOTAK:
GREBA TIPIKOA: greba tipikoa lanera ez joatea litzateke.
GREBA ATIPIKOA: modu batera edo bestera lan egitea litzateke, baina beste modu batera, hala nola, lan motela, gehiegizko lana... Gehiegizko lanari dagokionez (Japoniar moduko greba), helburua enpresa produktuetaz betetzea da, baina ez da oso arrakastatsua. Greba egiten duen pertsona batek ez du bere soldata jasotzen, baina greba hauen kasuan soldata kobratzen da. Greba hauen ondorioa bestelakoa da, izan ere, ez dira zilegiak eta ondorioz, enpresaburuak zigortu dezake langilea, besteak beste, kaleratzearekin (abusuzko grebak...). 
Gehiegizko lanaren adibide bat, polizien kasuan ZELO edo Erregelamenduzko greba litzateke. Hau da, poliziek ezin dute greba egin eta greba atipiko honen bidez, poliziak oso modu zorrotzean jarduten hasten dira herritarren haserrea sortzeko eta presioa sortzeko. Juridikoki hemen dagoen erantzuna ez da ez zilegitasuna, baizik eta fede txarren inguruko zerbait. 
GREBA EZ ZILEGIAK: greba atipikoak legezkontrako kontsideratzen badira, zer desberdintasun dago greba atipiko eta greba ez zilegien artean? Bi mota daude: 
· Abusuzko grebak: hemen jokoan dagoena eskubideen abusuaren printzipioa da. Eskubidearen titularra izan arren, langileak greba egiterako garaian muga batzuk izango ditu (KZ 7.2). Eskubidea normaltasunez haratago erabiltzea eta hirugarren bat kaltetzea litzateke abusuzko greba. 

Greban proportzionaltasun bat egon beharko du enpresan egiten zaion kaltearen eta langileak jasaten duen kaltearen artean (ez du kobratuko). Erabat proportzionala litzateke greba burutzea, enpresa produkziorik gabe geratuz eta langilea soldatarik gabe. Abusuzko edo desproportzionala den greba bat adibidez, ondorengoa litzateke: demagun fakultate batean administrazioko langileen greba bat burutzen dela, abusuzkoa litzateke bedelak ez etortzea, fakultateko ateak ezin direlarik ireki eta inork ezin duelarik sartu ikasle eta irakasleak kaltetuz. Abusuzko greba egoteko, kaltetzeko intentzioa egon beharko du (ikus KZeko 7.2.art.).

7.2 artikuluan hiru greba mota aipatzen dira, abusuzko greba gisa: txandakakoak, tapoiak eta ZELO-koak. Horiek ematen badira, abusuzko greba baten aurrean egongo gara. Honetaz gain, greba tipikoa ez den edozein greba ere abusuzkotzat hartzen denez, kasu horretan interpretatzea beharrezkoa izango da.

· Legezkontrako grebak: 11.artikuluan eraentzen da eta 4 arrazoi jasotzen dira greba legez kontrakoa izatea bihurtzen dituztenak:

· Greba politikoak: legearen arabera arrazoi politikoek ez dutenez zerikusirik langileen baldintzekin, legez kontrakoak izango dira. Auzitegi Konstituzionalak honen inguruan esan du, legezkotzat jotzen dituela greba politiko laboralak. Hau da, gobernuak hartzen dituen edo hartu nahi dituen neurri laboralen aurka greba burutzea zilegi da. Baina gai laboralekin zerikusirik ez duten neurrien aurka ezin izango da greba politikorik burutu. 

· Elkartasuneko greba: nahiz eta arazoa ez izan neurea, elkartasunez greba burutzea beste langileen alde, legez kontrakoa izango da. Hala ere, langile guztiek dituzte interes komun batzuk (jubilazio sistema, kaleratze sistema, kalte ordainak...) eta beraz, konstituzionala izan daiteke zenbait kasutan, hau da, legezkoa.

· Hitzarmen kolektiboa batek diona aldatzeko egiten den greba: hasteko esan, hitzarmen kolektibo honek indarrean egon beharko du momentu horretan.

· Forma betekizunak errespetatzen ez dituzten grebak.

3. KONSTITUZIOKO ERREGULAZIOA ETA TITULARITATEA:
Grebaren titularrak langileak dira. Konstituzioak hala ere, langileei buruz mintzo denean, zalantzak sortzen dira ea hor barruan funtzionarioak sartzen diren edo ez. Konstituzio Auzitegiaren epaiaren arabera, ez du oso ziur esaten funtzionarioak titularrak diren edo ez.  ???????????
Bestalde, doktrinaren zati baten arabera, grebaren titularitatea indibiduala dela, baina egikaritza kolektiboa. Beste batzuen arabera aldiz, titularitatea kolektiboa dela eta egikaritza kolektiboa. Baina argi dago, elementu batzuk indibidualak direla eta beste batzuk kolektiboak. Kolektiboa adibidez, deialdia da eta honekin batera, adibidez, greba mota aukeratzea edota greba deialdia bertan behera uztea. Indibiduala aldiz, grebarekin bat egin edo ez aukeratzea eta edozein momentutan greba uztea. 
4. PROZEDURA:
· Deialdia: grebaren lehen elementua da eta bi bide daude hau egiteko. Hau da, deialdia egin dezakete langileen ordezkariek edo zuzenean langileek asanblada bitartez. Ordezkariek deialdia egiteko eskatzen zaien baldintza, gatazkako eremuan inplantazio nahikoa izatea da. Inplantazioa, gatazka eremuan egotea edo existitzea da, hau da, horrelako gatazketan sindikatuen presentzia egotea. Inplatazioarena AK-k esan du eta greba egiteko erraztasun handia egotea ahalbidetzen du, ez delako inor konprometitzen, HK-ren negoziazio kolektiboarekin ez bezala, bertan arau bat sortzen baita.

Asanblada bitartez egiterako garaian, asanbladan gehiengo absolutua ematen bada grebaren alde, deialdia burututzat emango da.

· Aurreabisua: grebak 5 eguneko gutxieneko aurreabisua eduki beharko du, baina zerbitzu publikoetan burutu behar bada 10 egun lehenago. Zerbitzu publikoari dagokionez, komunitatearentzako funtsezkoak diren zerbitzu publikoak dira. Aurreabisuaren arrazoia, enpresak greba ezustean ez hartzea da. Egia da, grebaren helburua enpresan eragite da, eta aurreabisuan eragite hau murrizten du. Kontua da, bien artean oreka bat bilatu behar dela eta greba ezustean burutzea fede txarrez burutzea dela kontsideratzen da. 

· Greba-komitea: greba guztietan greba deialdia egiten dutenek greba komite bat sortu behar dute eta bertan, gehienez 12 grebalari egongo dira. Greba komiteak bi funtzio ditu:

· Negoziazioa: greban zehar etengabe egon behar da irekita negoziazio bidea grebari amaiera emateko. Alde batean enpresaren ordezkariak egongo dira eta bestean greba komitea, negoziazio horretan.
· Segurtasuna eta mantenimendua bermatzea (*).

· Eskirolak: eskirolaren esanahi arrunta greba deialdian lanera joaten dena da. Baina hizkera teknikoan beste zerbait da. Legearen arabera, eskirola da pertsona edo langile bat kontratatzen dena grebalarien lana edo zuloa estaltzeko. Esan beharra dago, legeak hau debekatzen duela, hau da, enpresak pertsonak kontratatu grebalarien lana estaltzeko. Greba garaian plantillako langileek greba ez burutzeari dagokionez, ez da kasu bera, 6.5.artikuluak ez duelako zuzenean hori debekatzen. Jurisprudentzia ez da guztiz argia kasu honen aurrean, kasuz kasu ikusi beharrekoa izan beharko da. Hau legezkoa ez izatearen alde esango da greba eskubidea urratzen dela hau  onartzen baldin bada, alde batera uzten delako.

· Piketeak: grebaren alde hainbat ekimen egiten dituzten langile taldeak dira. Langileek grebaren alde ekintzak egitea zilegia da, baldin eta modu baketsuan burutzen bada sin coacción alguna. Adibidez, greba egin nahi ez duen langile bati bultza egitea, mehatxu delitu gisa kontsideratu daiteke Kode Penalean eta Lan Zuzenbidean, indibidualki, lan kontratua urratzea litzateke (kaleraketa egon daiteke).

· Segurtasunaren eta mantenimenduaren bermeak (*): greba komitearen eginbeharra izango da greban segurtasuna eta mantenimendua bermatzea. Segurtasunari dagokionez, pertsonen eta ondasunen segurtasuna bermatu beharko litzateke. Eta mantenimenduari dagokionez, astebeteko greba egiten bada adibidez, greba komitearen ardura da lantokiko eta enpresako baliabideak mantentzea, greba amaitzen denean berriro hasteko moduan egoteko. Hau delikatua izan daiteke, batez ere, industrian. Izan ere, grebaren ondorioz geldialdia ematen bada makina batena adibidez, hori berriro martxan jartzea zaila izan daiteke.

· Grebaren amaiera: greba deialdia kolektiboa da eta ondorioz, amaiera ere kolektiboa izan beharko da. Hau da, greba deialdia egin duenak eman beharko dio amaiera ere grebari. Hala ere, langile bakoitzak erabakitzen du greba egin edo ez eta aldi berean, greba amaitu baino lehen utzi dezake langile batek greba. 

5. GREBAREN MUGA ETA ONDORIOAK
MUGA: 
Komunitatearentzat funtsezkoak diren zerbitzuak mantentzea litzateke. Konstituzioak greba eskubidea aitortzeaz gain, komunitatearentzat funtsezkoak diren zerbitzu batzuk aipatzen ditu. Komunitatearentzat funtsezkoak diren zerbitzuak zeintzuk edo zer diren jakiteko eta hauek nola mantendu behar diren jakiteko, AK-ko epaietara jo beharko dugu. 
Oro har, zerbitzu bat funtsezkoa den edo ez erabakitzeko, Auzitegiak zerbitzu horren helburuari eta zein eskubide asetzen duen erreparatzen dio. Adibidez, Osasunak bizitzeko eskubidea eta osotasun fisikoaren eskubideak asetzen ditu. Eskubide hauek funtsezkoak izanik, funtsezko zerbitzua dela ondorioztatu daiteke. Garraio publikoari dagokionez adibidez, zertarako erabiltzen du jendeak autobusa edota metroa? Lanera joateko, ikastera joateko... beraz, esan daiteke hezkuntza askatasuna, lan egiteko askatasuna... asetzen dituela.
Muga izango litzateke, greba funtsezko zerbitzu batean egiten bada, zerbitzu hori nola edo hala mantendu egin beharko dela. Mantentzea ez da funtzionatzearen berdina, hau da, grebak ezin ditu jan funtsezko zerbitzuak, baina funtsezko zerbitzua izateagatik ezin da greba jan eta greba errespetatu behar da. Beraz, noraino mantendu eta murriztu behar dira funtsezko zerbitzuak? Oreka kontua da. 
Bestalde, nola bermatzen da zerbitzuon mantentzea? Bide arrunta gutxieneko zerbitzuak ezartzea da oreka puntu hori mantentzeko. Interes publiko bat dagoenez, lan administrazioak parte hartuko du honetan. Baina honetaz gain, beste bide batzuk ere egongo dira:
· Grebalarien militarizazioa: Madrilen kontroladoreen greba burutu zenean, salbuespen egoera deklaratu zen eta Guardia Zibila sartu zen kontroladoreen dorreetan, horrek suposatzen zuelarik, zuzenbide militarra aplikatzea. 

· Derrigorrezko arbitrajea: gobernuak erabakitzen du nortzuk izango diren arbitroak konponbide bat hartzeko eta grebari amaiera emateko. Adibidez, Madrilen zabor bilketaren greba burutu zenean, osasun publikoa arriskuan jarri zen eta arbitro bat aukeratu zen egoera horren aurrean zein erabaki hartzeko. Gobernuak sistema hau aplikatzen duenean greba amaitzen da eta gero laudoak zer esaten duen beste gauza bat izango da. 

· Administrazio publikoak bere gain zerbitzua hartzea: adibidez, gasolina eta gasoil banaketa egiteko, armadaren kamioiak erabiltzea. 
ONDORIOAK:
· Legezko greba: greba legezkoa denean bere ondorioak Greba Legearen 6.artikuluan jasotzen dira. Ondorio nagusia lan kontratua geldieran edo suspenditua egotea izango litzateke. Honetaz gain, ez denez lanik egongo ez da soldatarik egongo eta aldi berean, Gizarte Segurantzari ez zaio kotizaziorik egongo. Modu berean, langileak ez du eskubiderik izango langabezia prestazioa edota ezintasun prestazioa eskatzeko. 

· Greba ez zilegia: greba ez bada legezkoa, ondorio nagusia langileak kontratua haustea litzateke. Ez denez greba kontsideratzen, besterik gabe lan huste gisa kontsideratuko litzateke, ondorioz, zigortua izan daiteke.

5.B. UGAZABEN ITXIERA
1. KONTZEPTUA
“Lock out” bezala ere ezagutzen da. Enpresa ixtea oso arrunta da, hala ere, gatazka baten testuinguruan ez da izaten, beste arrazoi batzuk direla medio gertatzen da. Hala, gatazka kolektibo baten estuinguruan, ugazabak hartzen duen erabaki bat da langileak presionatzeko.  
Konponbide motak ikusi genituenean, bi bide zeudela adierazi genuen: bakezko bideak eta presio neurriak. Azken honen barnean, aipatu genuen ugazaben itxiera. Non aurkitzen da presioa? Ugazaben itxiera ematen denean, langileek ez dute soldata kobratuko; beraz, presio neurri bat da langileekiko. 
EK-n ez da espreski aipatzen ugazaben itxiera, hala ere, isilbidez 37.2 artikuluan dago esatean “aitortzen da langileek eta enpresaburuek gatazka kolektiboko neurriak hartzeko eskubidea”. Hemen, oinarrizko eskubideetatik kanpo gaude eta beraz, esapide honen barruan ez da sartzen greba, EK 28.artikuluan aipatzen delako.  
· Ugazabei dagokienez, har ditzaketen neurriak anitzak dira, baina legezkoa den bakarra ugazaben itxiera da. 
· Langileei dagokienez, greba baztertuz: manifestazioak, itxialdiak, kotxe karabanak..

2. MOTAK
Hau doktrinaren planteamendua da. Honek garrantzia dauka, araudi juridikoari dagokionez eta ugazaben itxieran  legez kontrakotasunaren inguruan zalantzak egon daitezkeelako.
· Erasokoa: gatazka batean lehenengo pausua enpresak ematen badu.
· Defentsakoa: gatazka batean lehenengo pausua langileak ematen badu (grebaren erantzule gisa).

3. ARAUBIDE JURIDIKOA
Esan bezala, legezkotasunaren inguruan zalantzak sor daitezke. Gakoa dago ugazaben itxiera eta grebaren arteko orekan. Zuzenbide konparatura erreparatzen badiogu, tratamendu ezberdinak eta kontrajarriak daude:
· Portugal eta Brasileko Konstituzioak:  Enpresen aukera hau debekatzen dute. 
· Alemaniako eredua: “Kampf paritat”; hau da, borrokan berdintasuna aldarrikatzen da. Gatazka kolektiboa, azken finean borroka bat da langile eta enpresaburuaren artekoa eta honen aurrean, tratamendu juridiko berdina ematen zaio grebari eta ugazaben itxierari. 
Beraz, ikusten da oso erantzun eta planteamendu ezberdinak daudela. Espainiako zuzenbidea, ez dago muturretako baten. AK-k honen inguruan aipatu du 11/81 epaian ugazaben itxiera grebaren azpitik dagoela; izan ere, Konstituzioan oinarrizko eskubidea da greba eta, ugazaben itxiera nahiz eta konstituzioan egon ez da oinarrizkoa eta horregatik ezin dira maila berean egon. Honez gain,  Estatu sozial batean greba alderdi ahularen tresna da eta ugazaben itxiera da alderdi boteretsuarena. Gainera, greban lan egin nahi dutenaren lana errespetatzen da, eta bestean ez. Azken finean, bakarrik onar daiteke ugazaben itxiera polizia botere bezala bermatzeko enpresako pertsonen eta ondasunen segurtasuna. Guzti hau kontutan izanik, ezin zaie maila berdina aitortu. 
Azkenik, aipatu behar dira ugazaben itxieraren ondorio juridikoak (legezkoa eta konstituzionala bada):
· LK-ren esekipena: ez da lana egingo eta ez da soldata kobratuko. 
· Ez da GS-n kotizatuko baina, handik ere ezingo da kotizaziorik jaso. 
Legezkoa ez bada itxiera, beste ondorio batzuk egongo dira:
· Soldata ordainduko da langileek lan egin izan balute bezala. 
· Gerta daiteke delitu izatea inguruabarren arabera.
